
 
 

VENDIM  

 

Data e miratimit: 22 gusht 2012 

 

Lënda nr. 322/09 

 

Millosh JOKIQ 

 

kundër  

 

UNMIK-ut   

 

 

Paneli këshillëdhënës për të drejta të njeriut, në seancën e mbajtur më 22 gusht 2012, 

në praninë e anëtarëve vijues:  

 

z. Paul LEMMENS, kryesues   

znj. Christine CHINKIN 

 

Të ndihmuar nga: 

z. Andrey ANTONOV, zyrtar ekzekutiv 

 

Pas konsiderimit të ankesës së lartpërmendur, të parashtruar në pajtim me nenin 1.2 të 

Rregullores së UNMIK-ut nr. 2006/12 për themelimin e Panelit këshillëdhënës për të drejta të 

njeriut, të datës 23 mars 2006, 

 

Pas tërheqjes së z. Marek Nowicki nga shqyrtimi i lëndës në pajtim me rregullën 12 të 

Rregullores së punës së Panelit  

 

Pas shqyrtimit, vendosë si në vijim   

 

 

I. PROCEEDURA PARA PANELIT  

 

1. Ankesat janë parashtruar më 28 shtator 2009 dhe janë regjistruar më 3 dhjetor 2009.   

 

2. Më 27 qershor 2011, Paneli kërkoi sqarim nga Gjykata Komunale në Prishtinë. Gjykata u 

përgjigj përmes letrës së datës 4 shtator 2011.   

 

3. Më 16 nëntor 2011, Paneli kërkoi sqarime pasuese nga Departamenti i Gjykatës 

Komunale të Prishtinës në Graçanicë. Departamenti u përgjigj përmes letrës së datës 18 

nëntor 2011. 

4. Ankuesi ia dha Panelit informatat shtesë lidhur me ankesën e datës 20 qershor 2011, 27 

tetor 2011 dhe 21 shkurt 2012.   

 

5. Më 18 qershor 2012, Paneli kërkoi nga përfaqësuesi ligjor i ankuesit që të jep informatat 

të tjera shtesë. Përgjigja është pranuar më 17 korrik 2012.     

 

 

II. FAKTET  

 

6. Ankuesi është ish-banor i Kosovës, i cili tani jeton në Serbi.   

 

7. Ankuesi deklaron se më 26 gusht 1999 ai është arrestuar nën dyshime për kryerjen e 

krimeve të luftës gjatë konfliktit të armatosur në Kosovë në vitet 1998-1999. Pas hetimit 

fillestar, më 25 shkurt 2000, prokurori publik i qarkut në Gjilan ngriti aktakuzë në 

Gjykatën e Qarkut në Gjilan, e cila është ndryshuar më 8 qershor 2000, përmes së cilës 

akuzohej z. Jokiq se ka kryer krime të luftës kundër popullatës civile në shkelje të nenit 

142 § 1 të Kodit penal të Jugosllavisë. 

 

8. Gjykimi i z. Jokiqit u zhvillua mes datave 15 maj dhe 19 shtator 2000 në Gjykatën e 

qarkut të Gjilanit. Trupi gjykues ka qenë i përbërë nga tre gjyqtarë profesionistë (dy 

vendorë dhe një ndërkombëtarë, ku gjyqtari vendor ka qenë kryesues i trupit gjykues) dhe 

nga dy gjyqtarë porotë (vendorë). Më 20 shtator të vitit 2000, Gjykata nxori vendimin e 

saj, përmes të cilit ankuesi është shpallur fajtor dhe është dënuar me njëzet vite burgim. z. 

Jokiq mbeti në paraburgim.       

 

9. Pas ankesës së parashtruar nga ankuesi, Gjykata Supreme Kosovës rishqyrtoi vendimin. 

Përmes vendimit të datës 26 prill 2001, një panel i apelit i Gjykatës Supreme, i përbërë 

nga tre gjyqtarë ndërkombëtarë, hodhi poshtë vendimin dhe ktheu rastin në gjykatën e 

shkallës së parë për rigjykim. Paraburgimi i z. Jokiq është zgjatur përsëri, në pritje të 

shqyrtimit të çështjes nga gjykata e shkallës së parë.   

 

10. Prokurori ndërkombëtar i Zyrës së prokurorisë publike të qarkut në Gjilan ka parashtruar 

aktakuzën e ndryshuar më 21 mars 2002.    

 

11. Rigjykimi është mbajtur në Gjykatën e Qarkut në Gjilan mes 21 shtatorit 2001 dhe 3 majit 

2002. Përmes aktgjykimit të datës 3 maj 2002, trupi gjykues, i përbërë prej tre gjyqtarëve 

profesionistë (dy ndërkombëtarë dhe një vendor, me kryesim të gjyqtarit ndërkombëtar) , 

liroi z. Jokiqin nga akuzat, duke e liruar atë menjëherë.  

 

12. Më 12 mars 2004, ankuesi ka parashtruar kërkesë për kompensim në emër të kohës së 

kaluar në paraburgim. Kërkesa është parashtruar në Departamentin e Administratës 

Gjyqësore (DAGj), autoritet ky ligjërisht përgjegjës për shqyrtimin e kërkesave të tilla. Ai 

kërkonte shumën prej 330.000 euro. 

 

13. Ankuesi më tej deklaron se, pasi që nuk ka marrë përgjigje në kërkesën e tij, më 1 shtator 

2005 ai parashtroi kërkesë të ngjashme për kompensim në Gjykatën e Qarkut të Gjilanit. 

Pretendohet se Gjykata asnjëherë nuk i është përgjigjur kësaj kërkese. Ankuesi gjithashtu 

deklaron se në datën e njëjtë ia parashtroi kërkesën e njëjtë Zyrës së prokurorit publik të 

qarkut në Gjilan, por prapë ai nuk morri ndonjë përgjigje.      

 

14. Më 10 prill 2006, DAGj-ja propozoi marrëveshje jashtëgjyqësore lidhur me kërkesën e 

ankuesit për kompensim në shumën prej  10.271,97 euro. 

15. Më 10 prill 2009, ankuesi parashtroi kërkesë për kompensim në Gjykatën komunale të 

Prishtinës kundër Ministrisë së Drejtësisë së Kosovës.   

 

16. Më 4 shtator 201, Gjykata Komunale në Prishtinë ia qartësoi Panelit se janë ndërmarrë një 

numër veprimesh nga gjyqtarja përgjegjëse për lëndën, por për shkak të përfundimit të 

mandatit të saj, lënda i është ricaktuar një gjyqtari tjetër në Departamentin e saj në 

Graçanicё. 

 

17. Më 17 nëntor 2011, gjyqtari i sapoemëruar njoftoi Panelin se nuk është ndërmarrë ndonjë 

veprim lidhur me kërkesën për kompensim deri në pranimin e lëndës nga Departamenti në 

Graçanicë i Gjykatës Komunale të Prishtinës. Sipas të njëjtit gjyqtar, më 3 tetor 2011, 

kërkesa i është komunikuar Ministrisë së Drejtësisë. Në përgjigjen e datës 25 nëntor 2011, 

Ministria e Drejtësisë kundërshtoi kërkesën.   

 

18. Ankuesi gjithashtu thotë se tri herë ( në vitet 2009 dhe 2010) i ka parashtruar kërkesa me 

shkrim Misionit për Sundimin e Ligjit në Kosovë (EULEX) lidhur me ricaktimin e 

procedurave për kërkesën e tij për kompensim tek një gjyqtar ndërkombëtar. Kjo kërkesë 

është refuzuar.     

 

19. Duket se vendimi për kërkesën e parashtruara në Gjykatën Komunale të Prishtinës ende 

nuk është marrë.     

 

 

III. ANKESA  

 

20. Ankuesi ankohet për mosveprimin e Gjykatës Komunale në Prishtinë lidhur me kërkesën  

e tij për kompensim në emër  të qëndrimit të tij në paraburgim.   
 

 

IV. LIGJI  

 

21. Para shqyrtimit të lëndës për bazueshmërinë e saj, Paneli fillimisht duhet të vendosë nëse 

duhet të pranohet lënda apo jo, duke marrë parasysh kriteret e pranueshmërisë, të parapara 

në nenin 1, 2 dhe 3 të Rregullores së UNMIK-ut nr. 2006/12. 

 

22. Në bazë të nenit 1.2 të Rregullores, Paneli ka juridiksion ndaj ankesave lidhur me shkeljet 

e pretenduara të të drejtave të njeriut nga UNMIK-u.     

 

23. Paneli përkujton se më 9 dhjetor 2008, përgjegjësia e UNMIK-ut lidhur me policinë dhe 

drejtësinë në Kosovë përfundoi, dhe Misioni Evropian për Sundimin e Ligjit në Kosovë 

(EULEX) mori kontrollin e plotë operacional në fushën e sundimit të ligjit, pas deklaratës 

së kryetarit të Këshillit të Sigurimit të Kombeve të Bashkuara më 26 nëntor 2008 

(S/PRST/2008/44), ku mirëpritej angazhimi i vazhdueshëm i Bashkimit Evropian në 

Kosovë.   

 

24. Rrjedhimisht, më 10 prill 2009, kur ankuesi parashtroi kërkesën e tij për kompensim tek 

Gjykata Komunale në Prishtinë  lidhur me kohën e kaluar në paraburgim, UNMIK-u më 

nuk ka qenë duke ushtruar autoritet ekzekutiv ndaj gjyqësorit të Kosovës dhe nuk kishte 

përgjegjësi për çfarëdo shkelje të të drejtave të njeriut që pretendohet të jetë bërë nga 

gjykatat, ashtu siç është shqyrtuar tanimë nga Paneli (shih Paneli këshillëdhënës për të 

drejta të njeriut, Sefa, nr. 9/10, vendim i datës 26 nëntor 2011, § 9). 

25. Paneli konstaton se nuk ekzistojnë rrethana të posaçme, në bazë të të cilave do të hiqej 

dorë nga parimi i përcaktuar më lartë.     

 

26. Për këtë arsye, Paneli konsideron se ankesa është jashtë juridiksionit ratione personae, 

dhe rrjedhimisht duhet të shpallet e papranueshme.  

 

 

 

 

PËR KËTO ARSYE, 

 

Paneli, njëzëri,  

 

 

SHPALL ANKESËN TË PAPRANUESHME 

 

 

 

Andrey ANTONOV       Paul Lemmens 

Zyrtar ekzekutiv                          Kryesues 

 


